
Pućnik po 
digitalnym 
swěće 

– dźěłowe łopjena
Ručnik k wužiwanju dźěłowych łopjenow

W zašłych lětach su šulske wjednistwa zhromadnje z wučerjemi spisali medijowe koncepty za přesadźenje 
žadanjow k digitalizaciji na šulach, k potrjebje digitalnych nastrojow a dalekubłanjam.

Fachowi poradźowarjo zaběraja so z narokami we wučbnych planach k přesadźenju zaměrow digitalizacije.

Za přesadźenje pak je nimo wotpowědnych digitalnych nastrojow trěbny wučbny material.

W mnohich zašłych wudaćach »Płomjenja« smy nadešli 
mnoho rozjasnjowacych tekstow k najwšelakorišim temam 
digitalneho swěta, kotrež je napisał Michał Cyž. Tute teksty 
je studijo LUCIJA w januarje 2025 w zběrce z mjenom 
»Pućnik po digitalnym swěće« wudało.

Na zakładźe zběrki sym zestajała dźěłowe łopjena za 
šulsku wučbu w serbskej rěči.

Wučerjam steji k spjelnjenju wučbnych nadawkow z tym 
nětko material k dispoziciji, kotryž skića jónu wobšěrne 
rozjasnjenja we wjazanej zběrce a k tomu so hodźace 
dźěłowe łopjena.

Dźěłowe łopjena steja we word formaće na internetnej 
stronje Rěčneho centruma »WITAJ« a hodźa so po 
potrjebje přestajeć, wudospołnić, za wotpowědnu 
wučbnu hodźinu skrótšić, atd.

Jelizo maja šule hišće dalši hižo nadźěłany material 
na tutu temu, by rjenje było, hdyž bychu tutón tež 
za wuwučowanje k dispoziciji stajili.

stronje 32 a 33

Składowanje datow
Sy sej tekst na kompjuteru napisał/a a snano tež wobrazy abo grafiki k tekstej přirjadowała, chceš sej wšit-
ko zawěsće wobchować a składować.

Za to maš dataju na ličaku pomjenować. K tomu zapołožiš sej wotpowědny rjadowak.

Jón woznamjeniš z mjenom (twojim mjenom, mjenom projekta, mjenom zarjadowanja), lětoličbu, městnos-
ću, abo podobne.

Jeli maš wjele fotow wo jednym podawku, móžeš z wěstymi programami awtomatisce hesła a wopisowanja 
projekta abo podawka (potajkim meta-daty) do datajow sobu zapisać (na př. narodniny, Pětr, 2005). Z tym 
lutuješ čas při pytanju.

Wažne wěcy składuj dwójce, pak na přidatnej tačeli abo z wosebitym RAID-systemom.

Dalša wěsta móžnosć za składowanje su »online mróčele« – tak mjenowana cloud.

Porjadnje pomjenowane a składowane maš wšudźe přez internet přistup k twojim datam.

Pokiwy:

` Składowanje na USB-sticku: - ma wobmjezowane městno za składowanje
   - njeje wěsty składowanski medium
   - móže so skóncować

` RAID-system: - to je małki swójbny serwer
   - tón wužiwa wjacore krute tačele paralelnje a w pozadku awtomatisce 
    na krutu tačel kopěruje
   - dyrbiš zapłaćić

` Backup: - fachowy wuraz za to, zo eksistuje wěstotna kopija
   - tuta kopija čini so pak jenož tydźensce abo měsačnje
   - jelizo so někajka dataja skóncuje abo wobškodźi, zhubi so »jenož« 
    najmłódša dataja.

Čitajće w pućniku a wotmołwće na prašenja:

Čehodla je USB-stick špatny składowak?

Kak tomu, zo móžeće z RAID-systemom lěpje spać?

Što je backup a za čo je dobry?

 

Što dokładnje je online mróčel?



